
Ýakynda Türkmenistanyň Gruziýadaky 

Ilçihanasy Türkmenistanyň Garaşsyzlygynyň 
30 ýyllygy we 2021-nji ýylyň «Halkara para
hatçylyk we ynanyşmak ýyly» diýlip yglan 
edilmegi mynasybetli onlaýn maslahatyny 
geçirdi.

Bu çärä Gruziýanyň Daşary işler ministrli
giniň wekilleri, diplomatik wekilhanalarynyň 
we halkara guramalarynyň wekilleri, ylmy 
işgärler, şeýle hem Gruziýanyň metbugat we
killeri gatnaşdy.

Maslahatyň dowamynda 2021-nji ýy
lyň BMG-niň Baş Assambleýasynyň kabul 
eden Kararnamasyna laýyklykda «Halkara 
parahatçylyk we ynanyşmak ýyly» diýlip 
yglan edilmeginiň Bitarap Watanymy
zyň hormatly Prezidentimiz Gurbanguly 
Berdimuhamedowyň baştutanlygynda Ýer 
ýüzünde durnukly ösüşiň we öňegidişligiň 
bähbidine oňyn sebit hem-de ählumumy işle
ri höweslendirmek, parahatçylyk we ynanyş
mak medeniýetini berkitmek ugrunda amala 
aşyrýan işleri babatyndaky wajyp ornuny 
aýdyň tassyklaýandygy aýratyn üns bilen 
bellenildi.

Maslahata gatnaşyjylara Türkmenistanyň 
syýasy, ykdysady we medeni durmuşynda
ky üstünliklerine bagyşlanan wideoşekiller 
görkezildi.

neutrality.gov.tm.
On the 10th of March, 2021, a round table in the format of videoconfe

rencing dedicated to the 30th Anniversary of Independence of Turkmenistan 
and Ukraine was held between International University for the Humanities 
and Development and Institute of International Relations of Kiev National 
University named after Taras Shevchenko.

The event was attended by the heads, teaching staff and students of the 
two higher educational institutions.

Opening the event, the rector of International University for the Humani
ties and Development E.Aydogdyev congratulated the participants with the 
anniversary of Independence of two friendly states and noted that after the 
gaining sovereignty, Turkmenistan had chosen the path oriented to socio-
economic development and broad involvement of the country into interna
tional affairs in the condition of preserving its national identity, peace and 
public consent.

In turn, Director of the Institute of International Relations of Kiev National 
University named after Taras Shevchenko, doctor of political sciences, profes
sor V.Kopeyka expressed to his colleague gratitude for warm words and un
derlined the unity of the approaches of Turkmenistan and Ukraine in solving 
global problems of our time, maintaining world peace and security, as well as 
strengthening the atmosphere of cooperation and creating the relevant con
ditions for the sustainable development.

In addition, during the round table the sides considered the possibilities of 
setting up scientific cooperation and other priority directions of partnership 
between International University for the Humanities and Development and 
Institute of International Relations of Kiev National University named after 
Taras Shevchenko.

15 марта в церемонии открытия мероприятия 

под названием «Ковер традиций, вытканный в веках», 
которая состоялась во Владимирской областной 
библиотеке для детей и молодежи в рамках проекта 
«Владимир интернациональный», приняли участие 
представители областной администрации, туркмен-
ские студенты, обучающиеся во Владимирском государ-
ственном университете имени А.Г. и Н.Г.Столетовых, 
представители общественных организаций и средств 
массовой информации.

Выступившие на церемонии открытия Недели 
туркменской культуры отметили важность развития 
отношений по приоритетным составляющим тур-
кмено-российского партнерства, таким как культур-
но-гуманитарное сотрудничество, взаимодействие в 
области науки и образования.

В рамках мероприятия гости были ознакомлены с 
культурой, обычаями и традициями туркменского на-
рода. Туркменские студенты исполнили песни и стихи 
на родном языке и народный танец «куштдепди».

К мероприятию приурочена выставка, в которой 
были представлены фотографии и картины о богатой 
культуре и традициях туркменского народа, красоте 
природы Туркменистана, а также современных дости-
жениях страны.

Во время вернисажа гостей угощали национальным 
праздничным лакомством – пишме, приготовленным 
туркменскими студентами.

DAŞARY SYÝASATDA ÄHLUMUMY TAGALLALAR

12-nji martda hormatly Prezidentimiz Gurbanguly Berdimuhamedow 
sanly ulgam arkaly Ministrler Kabinetiniň nobatdaky mejlisini geçirdi. 
Onda döwlet durmuşyna degişli möhüm meseleler ara alnyp maslahatla
şyldy we käbir resminamalaryň taslamalaryna garaldy. 

Mejlisiň barşynda Ministrler Kabinetiniň Başlygynyň orunbasary, 
daşary işler ministri R.Meredow milli senenamamyzyň şanly senelerini 
baýram etmäge, şu ýylky möhüm halkara çäreleri geçirmäge görülýän 
taýýarlyk barada hasabat berdi. 

Ministrler Kabinetiniň 12-nji fewralda geçirilen, Hökümetiň 2020-

nji ýylda ýerine ýetiren işleriň netijelerine bagyşlanan giňişleýin mej
lisiniň barşynda şu ýyla we uzak möhletli geljege niýetlenen möhüm 
resminamalaryň birnäçesi kabul edildi. Şu ýyl ýurdumyzda Hazarýaka 
döwletleriň Baştutanlarynyň VI sammitini, Türkmenistanyň, Azerbaý
jan Respublikasynyň we Türkiýe Respublikasynyň Prezidentleriniň üç
taraplaýyn duşuşygyny geçirmek göz öňünde tutulýar. Ýylyň ahyrynda 
Aşgabat şäherinde ählumumy parahatçylygy we ynanyşmagy, halkara 
howpsuzlygy hem-de durnukly ösüşi gazanmak üçin köptaraplaýyn 
hyzmatdaşlygy berkitmäge bagyşlanan ýokary derejeli halkara maslaha
ty guramak meýilleşdirilýär. 

Hormatly Prezidentimiz Gurbanguly Berdimuhamedow hasabaty 
diňläp we mejlise gatnaşyjylara ýüzlenip, Garaşsyz Türkmenistanyň 
oňyn Bitaraplyk, parahatçylyk söýüjilik, giň halkara hyzmatdaşlyk ýö
relgelerine esaslanýan daşary syýasat strategiýasyny yzygiderli dur
muşa geçirýändigini nygtady. Bu strategiýanyň esasy maksady dürli 
döwletler, hususan-da, sebitiň ýurtlary we goňşy döwletler bilen syýasy, 
söwda-ykdysady, medeni-ynsanperwerlik ugurlarda ikitaraplaýyn hem-
de köptaraplaýyn hyzmatdaşlygy ösdürmekden ybaratdyr. Mukaddes 
Garaşsyzlygymyzyň 30 ýyllyk şanly baýramy giňden bellenýän ýylda 
daşary ýurtlaryň döwlet Baştutanlarynyň gatnaşmagynda birnäçe mö
hüm halkara çäreleri geçirmek meýilleşdirilýär diýip, hormatly Prezi
dentimiz Gurbanguly Berdimuhamedow belledi. 

Muňa mysal hökmünde Hazarýaka döwletleriň Baştutanlarynyň VI, 
Ykdysady Hyzmatdaşlyk Guramasynyň XV sammitlerini, Türkmenista
nyň, Azerbaýjan Respublikasynyň we Türkiýe Respublikasynyň Prezi
dentleriniň üçtaraplaýyn duşuşygyny görkezmek bolar. Bulardan başga-
da “Türkmenistan – parahatçylygyň we ynanyşmagyň Watany” ýylynda 
ýurdumyzyň Garaşsyzlygynyň şanly 30 ýyllygy, baky Bitaraplygynyň 25 
ýyllygy, şeýle hem Aşgabat şäheriniň 140 ýyllygy mynasybetli daşary 
ýurtly ýokary derejeli wekiliýetleriň gatnaşmagynda köp sanly halkara 
forumlar, maslahatlar, birnäçe baýramçylyk çäreleri geçiriler. 

Bu şanly seneler mynasybetli paýtagtymyzyň günorta künjeginde 
gurluşygy alnyp barylýan birnäçe möhüm ähmiýetli desgalar dabaraly 
ýagdaýda ulanmaga berler. Şunuň bilen baglylykda, döwlet Baştutany
myz aprel aýynda bu möhüm desgalaryň açylyş dabaralarynyň meýilleş
dirilýändigini nazara almak bilen, wise-premýer, daşary işler ministri 
R.Meredowa Türkmenistanyň Maslahatlar merkeziniň täze açyljak bi
nasynda daşary ýurtly wekilleriň gatnaşmagynda maslahat geçirmek 
boýunça häzirden taýýarlyk-guramaçylyk işlerine başlamagy tabşyrdy. 

* * *
19-njy martda hormatly Prezidentimiz Gurbanguly 

Berdimuhamedow Ministrler Kabinetiniň sanly ulgam arkaly nobatda
ky mejlisini geçirdi. Onda döwlet durmuşynyň möhüm meseleleri ara 

alnyp maslahatlaşyldy hem-de birnäçe resminamalaryň taslamalary
na garaldy. 

Mejlisiň barşynda Ministrler Kabinetiniň Başlygynyň orunbasary, da
şary işler ministri R.Meredow Bitarap Türkmenistanyň ynsanperwer ug
ry boýunça halkara hyzmatdaşlygy mundan beýläk-de ösdürmek boýunça 
Daşary işler ministrligi tarapyndan geçirilýän işler barada hasabat berdi. 
Bu köptaraply hyzmatdaşlygy giňeltmek maksady bilen, birnäçe teklipler, 
şol sanda hukuk ulgamyndaky gatnaşyklara degişli teklipler taýýarlanyldy. 
Şunuň bilen baglylykda, bu wezipeleri netijeli çözmek babatda «Türkme
nistanda adam hukuklary boýunça hereketleriň 2016 – 2020-nji ýyllar üçin 
Milli meýilnamasynyň» netijeli amala aşyrylandygy bellenildi. Häzirki 
wagtda bu işi ulgamlaýyn esasda dowam etmek üçin Türkmenistanyň de
gişli edaralary we guramalary BMG-niň ýöriteleşdirilen edaralary bilen 
bilelikde, bu resminamanyň 2021 – 2025-nji ýyllar döwri üçin taslamasy
ny taýýarladylar. Täze meýilnama geljekki bäş ýylda ýurdumyzyň goşulan 
halkara resminamalaryndan gelip çykýan borçnamalaryny ýerine ýetirmä
ge gönükdirilen çäreleri özünde jemleýän milli gural bolup çykyş eder. 

Milli Liderimiziň başlangyjy bilen döredilen Türkmenistanyň adam 
hukuklary babatda halkara borçnamalarynyň we halkara ynsanperwer 
hukugyň ýerine ýetirilmegini üpjün etmek boýunça pudagara toparynyň 
işi yzygiderli kämilleşdirilýär. Muňa mysal hökmünde pudagara toparyň 
halkara guramalaryň wekilleri bilen bilelikde geçiren mejlislerini görkez
mek bolar. Şunuň bilen baglylykda, 24-nji martda Daşary işler ministr
liginiň Halkara gatnaşyklary institutynyň binasynda pudagara toparyň 
nobatdaky mejlisini geçirmek teklip edilýär. Onuň gün tertibine şu ýylda 
abraýly halkara guramalar bilen ynsanperwer ulgamdaky hyzmatdaşlygy 
ösdürmäge hem-de bilelikde taýýarlanylan iş meýilnamalaryny durmuşa 
geçirmäge degişli meseleler giriziler. 

Döwlet Baştutanymyz üstünlikli amala aşyrylan we durmuşa geçiril
ýän, milli hem-de umumy bähbitlere laýyk gelýän bilelikdäki taslamalaryň 
uzak möhletli geljegi nazara almak arkaly guralýan bu hyzmatdaşlygyň 
aýdyň netijesidigini belledi. Türkmenistan öz üstüne alan halkara borç
namalaryny ýerine ýetirmäge berk ygrarlydygyny görkezip, ynsanperwer 
hyzmatdaşlyk meselelerinde işjeň orny eýeleýär hem-de sebit we ählumu
my derejede parahatçylygydyr abadançylygy üpjün etmäge, häzirki döwrüň 
wajyp wezipelerini çözmäge, Durnukly ösüş maksatlaryna ýetmäge gönük
dirilen anyk başlangyçlary öňe sürýär. Hormatly Prezidentimiz Gurbanguly 
Berdimuhamedow bular barada aýtmak bilen, hödürlenen teklipleri makul
lady hem-de wise-premýere, daşary işler ministrine olary durmuşa geçir
mek, ýokarda agzalan ulgamda netijeli hyzmatdaşlyk üçin köptaraply kuw
watdan has netijeli peýdalanmak boýunça degişli tabşyryklary berdi.

(Metbugat habarlary esasynda taýýarlanyldy).

* Türkmenistanyň Prezidenti Gurbanguly 
Berdimuhamedowyň 2008-nji ýylyň 20-nji mar
tynda çykaran Permany bilen Türkmenistanyň 
Daşary işler ministrliginiň Halkara gatnaşyklary 
instituty döredildi. 

*  Institutyň öňünde goýlan esasy wezipe ýurdu
myzyň diplomatik gullugy üçin zerur bolan halkara 

derejeli hünärmenleri taýýarlamakdan ybarat.
* Türkmenistanyň Prezidentiniň Karary bilen 

tassyklanylan institutyň gurluşyna laýyklykda 

► 4 sany fakultet: 
— Halkara gatnaşyklary fakulteti;
— Halkara hukugy fakulteti;
— Halkara ykdysady gatnaşyklary fakulteti;
— Halkara žurnalistikasy fakulteti,

► 6 sany kafedra:
1. Halkara gatnaşyklary we diplomatiýa kafedrasy;
2. Halkara hukugy we deňeşdirme hukuk öwre

niş kafedrasy;
3. Halkara ykdysady gatnaşyklary kafedrasy;
4. Žurnalistikanyň nazaryýeti we amalyýeti ka

fedrasy;
5. Dünýä dilleri kafedrasy;
6. Jemgyýeti öwreniş ylymlary kafedrasy here

ket edýär. 
* Institutda 1 sany ylymlaryň doktory, 7 sany 

ylymlaryň kandidaty, 2 sany dosent, 15 sany uly mu
gallym, 29 sany mugallym we 4 sany öwreniji mu
gallym zähmet çekýär. 

* Institutyň talyplary ýerli we halkara bäsleşikle
rine gatnaşyp, abraýly baýraklara hem eýe bolýarlar. 

* Institutyň talyp ýaşlary BMG-niň ýurdumyz
daky hemişelik wekilhanasynyň guramagynda 
birnäçe ýokary okuw mekdepleriniň talyplarynyň 
arasynda BMG-niň göçme Kubogyny eýelemek ug
runda dürli temalardan ýokary okuw mekdepleriniň 
talyplarynyň arasynda geçirilýän zehin bäsleşikle
rinde üstünlikli çykyş edýärler. 

► Ylmy gurnaklar 
Institutda «Ýaş diplomatlar» ylmy gurnagy, 

«Ýaş hukukçylar» ylmy gurnagy, «Ýaş ykdysatçy
lar» ylmy gurnagy, «Ýaş žurnalistler» ylmy-döredi
jilik gurnagy, «Paýhas we parasat» ylmy gurnagy, 
«Lingvo World» ylmy gurnagy ýaly birnäçe gurnak
lar hereket edýär.

► Okuw studiýasy

Türkmenistanda ilkinji gezek açylan Halkara 
žurnalistikasy hünärinde okaýan talyplaryň öz bi
limlerini kämil derejede özleşdirmegi, alan nazary 
bilimlerini döredijilik bilen utgaşdyrmagy üçin ins
titutda 2015-nji ýylda häzirkizaman okuw studiýa
sy açylyp, ulanmaga berildi. Оnda Türkmenistanyň 
içeri we daşary syýasatynyň üstünlikleri barada 
telegepleşikler ýazgy edilip, ýurdumyzyň dürli te
leýaýlymlary arkaly tomaşaçylara yzygiderli ýe
tirilýär. Şunuň bilen baglylykda, Türkmenistanyň 

daşary syýasatynyň dürli ugurlaryny, şol sanda 
halkara başlangyçlarymyzy şöhlelendirýän obýek
tiw we takyk maglumatlara bolan islegi kanagatlan
dyrmagy üpjün etmegiň zerurlygy aýratyn ähmiýete 
eýe bolýar. Alymlaryň we diplomatik gullugyň iş
gärleriniň konstruktiw pikir alyşmalarynyň meý
dançasyna öwrülen «Türkmenistanyň Bitaraplyk 

syýasaty» atly gepleşigi hem hut şu maksatlara gö
nükdirilendir. Bu gepleşik «Türkmenistan» teleýaý
lymynda 7 dilde ýaýlyma berilýär. Şeýle-de bu okuw 
studiýasynda ýazgy edilýän «Bitarap Türkmenistan 
Halkara habarlar giňişliginde», «Parahatçylyk dö
retmegiň sungaty» atly gepleşikler «Türkmenistan» 
teleýaýlymynda 7 dilde, «Milli Lider we Bitaraplyk» 
atly gepleşigi «Altyn asyr: Türkmenistan» teleýaý
lymynda yzygiderli ýaýlyma berilýär.

► Sanly bilim ulgamy

Türkmenistanyň Prezidentiniň «Türkmenistanda 
sanly bilim ulgamyny ösdürmek hakynda» Konsepsi
ýasy bilim almagyň elektron maglumat çeşmesine el
ýeterliligi üpjün edýär. Bu konsepsiýany durmuşa or
naşdyrmak maksady bilen, institutda bitewi maglumat 
tory hem-de Sanly bilim portaly döredildi. Institutda 
okatmagyň interaktiw usuly ösen kompýuter tilsimat
laryna daýanýar. Mugallymlar tarapyndan daşary ýurt 
dili dersleri okadylanda innowasion tehnologiýalar, 
ýagny, audio-wideo ýazgylary, interaktiw tagta, lin
gafon enjamlary we görkezme esbaplary ýerlikli ula
nylyp, talyplaryň eşitmek, diňlemek we düşünmek, 
öz pikiriňi erkin beýan etmek ýaly endiklerini art
dyrmaga üns berilýär. Institutda hereket edýän okuw 
hem-de usulyýet merkezlerinde ugurdaş ýokary okuw 
mekdepleri bilen göni aragatnaşyk arkaly wideokonfe
rensiýalary geçirmek tejribesi ýola goýuldy. Institut
da döredilen bilim portaly hem-de elektron kitaphana 
gory talyplara zerur wagtynda olardan elýeterli peý
dalanmaga mümkinçilik döretdi. Tutuş dünýäde san
ly ykdysadyýetiň zerurlyga öwrülen häzirki zaman 
şertlerinde sanly ulgam boýunça bilimleri artdyrma
gyň bu oňyn tejribesi institutyň mugallymlarynyň 
geljekki ýaş türkmen diplomatlaryny taýýarlamak 
babatyndaky möhüm hünär işinde kämilleşmeginde, 
kompýuter endikleriniň we tehnologiki sowadynyň 
artmagynda uly ähmiýete eýe boldy.

► Döwrebap kitaphanalar

Institutda umumy kitaphana bilen birlikde nemes 
dili we türk dili kitaphanalary hereket edýär. Insti

tutuň kitaphanalarynda talyplaryň elektron kitap
lardan giňden peýdalanmaklary üçin zerur şertler 
döredildi.

► Merkezler
2016-njy ýylda Türkmenistanyň Daşary işler 

ministrliginiň Halkara gatnaşyklary institutynyň 
Türkmenistanyň diplomatik gullugy üçin Admi
nistratiw-tehniki işgärleri taýýarlamak 
boýunça okuw merkezi açyldy. Merkezde 
«Iş dolandyryjylyk» (kanselýariýa işi); 
«Diplomatik poçta we hat alşygy», 
«Arhiw işi» ugurlary boýunça hü
närmenler taýýarlanylýar. 

2017-nji ýylyň 1-nji sentýabrynda 
Türkmenistanyň Daşary işler ministrli
giniň Halkara gatnaşyklary institutynda 
Durnukly Ösüş Maksatlary boýunça ylmy-usu
lyýet merkezi açyldy. Merkeziň maksady Birleşen 
Milletler Guramasynyň Durnukly ösüşiň 2030-njy 
ýyla çenli Gün tertibiniň durmuşa ornaşdyrylmagy
ny üpjün etmek hem-de degişli ylmy-usulyýet işleri
ni geçirmekden ybarat.

2018-nji ýylyň 20-nji dekabrynda Türkmenista
nyň Daşary işler ministrliginiň Halkara gatnaşyklary 
institutynyň düzüminde Türkmenistanyň diplomati
ýasynyň möhüm ugurlary boýunça okuw merkeziniň 
açylmagy ýurdumyzyň daşary syýasatynyň energe
tika, ulag, suw we beýleki ugurlarda amala aşyrýan 
işlerini hem-de hormatly Prezidentimiziň öňe sürýän 
umumadamzat bähbitli başlangyçlaryny ylmy esasda 
öwrenmeklige ýardam berdi. Merkeziň esasy wezi
pesi Türkmenistanyň Prezidentiniň daşary syýasaty
ny, ilkinji nobatda energetika, ulag we suw meseleleri 
boýunça netijeli halkara hyzmatdaşlygyny alyp bar
maga gönükdirilen başlangyçlaryny hem-de olaryň 
iş ýüzünde durmuşa geçirilişini çuňňur öwrenmek 
esasynda hünär öwreniş we hünär kämilleşdiriş mak
satly okuwlary guramak bolup durýar. 

► Halkara hyzmatdaşlygy
Institutyň halkara hyzmatdaşlygy has-da giňel

ýär. Türkmenistanyň Daşary işler ministrliginiň Hal
kara gatnaşyklary instituty bilen 24 döwletiň ýokary 
okuw mekdepleriniň we diplomatik akademiýalary
nyň arasynda hyzmatdaşlyk barada 26 sany resmi
namalara gol çekildi. Şol resminamalara laýyklykda, 
hünärmenleriň hünärlerini ýokarlandyrmak we hü

närmenleri taýýarlamak maksady bilen ikitarapla
ýyn hyzmatdaşlygy mundan beýläk hem ösdürmek 
boýunça belli bir işler durmuşa geçirildi. 

Institutyň mugallymlary öz hünär ugurlary bo
ýunça hem-de halkara bilim maksatnamalarynyň 
çäginde Russiýada, Belarusda, Ukrainada, Özbe
gistanda, Gyrgyz Respublikasynda, Gazagystanda, 
Azerbaýjanda, Ermenistanda, Täjigistanda, Tür
kiýede, Pakistanda, Eýranda, Günorta Koreýada, 
Ýaponiýada, Hytaýda, Malaýziýada, Hindistan
da, Saud Arabystany Patyşalygynda, Bolgariýada, 
Polşada, Daniýada, ABŞ-da, Beýik Britaniýada, 
Awstriýada, Şweýsariýada, Fransiýada, Belgiýada, 
Niderlandlar patyşalygynda, Germaniýa Federatiw 
Respublikasynda, Horwatiýada, Rumyniýada, Mol
dowada, Litwada, Birleşen Arap Emirliklerinde gul
luk we okuw saparlarynda boldular.

► Türkmen diplomatiýasynyň 
taryhy muzeýi

Muzeý iki bölümden, ýagny türkmen diplomati
ýasynyň taryhy we häzirki zaman bölümlerinden 

ybaratdyr. Taryh bölümi maglumatlar bilen baý
laşdyrylandyr. Hususan-da, onuň tekjelerinde dip
lomatik resminamalaryň görnüşleri – Köneürgenç 
türkmen döwletiniň hökümdary Atsyzyň Bagdat 
halyfy Muktefi Liemrillä çäksiz hormatyny bildi
rip ýazan haty, Mustanjyt Billäni halyflyk tagtyna 
geçmegi bilen gutlap ýazan haty, Şirwanylar döw
letiniň wezirine nesihat hökmünde ýazan hatynyň 
göçürme nusgalary saklanylýar. 2015-nji ýylyň 
21-nji iýuny – 4-nji iýuly aralygynda institutyň 4 
sany mugallymyndan ybarat wekiliýetiň Türkiýä
niň Stambul şäheriniň Osmanly arhiwinde we gol
ýazma gaznalarynda geçiren ylmy barlag-işleriniň 
netijesinde Osmanly arhiwinden 102 sany, Süleý
maniýe golýazmalar gaznasynda saklanylýan türk
men diplomatiýasy, taryhy we medeniýeti bilen 
baglanyşykly 27 sany golýazma kitaplarynyň kä
birleriniň CD nusgasy muzeýe getirildi. Muzeýiň 
häzirki zaman bölüminde institutyň gurluşy, ins
titutyň täze binasynyň açylyş dabarasynda Türk
menistanyň hormatly Prezidentiniň eden taryhy 

çykyşyndan pursatlar, Diplomatik işgärleriniň 
güni mynasybetli hormatly Prezidenti
miziň iberen gutlagynyň asyl nusgasy, 
Türkmenistanyň Prezidentiniň başlan

gyçlary boýunça geçirilen halkara 
maslahatlar, forumlar barada doly 

maglumatlar, institutyň daşary ýurt
laryň ýokary okuw mekdepleri bilen 
baglaşan Ähtnamalarynyň sanawy ýer
leşdirilen diwarlyklar, institutyň pro

fessor-mugallymlary tarapyndan ýazylan okuw 
kitaplary ýerleşdirilen tekjeler, Türkmenistanyň 
Ylymlar akademiýasy hem-de Magtymguly adyn
daky Ýaşlar guramasy bilen bilelikde geçirilýän 
«Ýaş alymlaryň» bäsleşiginde baýrakly orunlary 
eýelän ylmy işler, awtoreferatlar, kitaplar, ylmy 
makalalar, hormatly Prezidentimiziň daşary ýurt 
dillerine neşir edilen kitaplary barada maglumat
lar we suratlar ýerleşdirilendir.

► Sport

Halkara gatnaşyklary institutynda talyplaryň 
beden taýdan sagdynlygyny we sport ussatlygyny 
ýokarlandyrmak, olaryň saglygyny berkitmek üçin 
ähli şertler döredilendir. Okuw binasyna ýanaşyk 
gurlan häzirki zaman sport toplumy talyplaryň be
denterbiýe we sport bilen meşgullanmaklaryna 
hem-de dürli ugurdan sport ýaryşlaryny geçirmäge 
mümkinçilik berýär. Bu ýerde 300 adama niýetle
nen ýapyk sport zaly, 30 adama niýetlenen türgen
leşik zaly, küşt otaglary bar. Institutyň «Älem» 
talyplar sport kluby tarapyndan sport toplumynda 
ýurdumyzyň ýokary okuw mekdepleriniň arasyn
da geçirilýän dürli görnüşli sport ýaryşlaryna taý
ýarlanmak üçin zerur bolan türgenleşik işleri yzy
giderli geçirilýär. Talyplaryň Saglyk ýoluna ýörişi 
ýygy-ýygydan guralýar. Sporta höwesli ýaşlardan 
düzülen woleýbol, futbol toparlary beýleki ýokary 
okuw mekdepleriniň toparlary bilen bilelikde gural
ýan ýaryşlara hem işjeň gatnaşýarlar. 

► Umumy ýaşaýyş jaýy 

248 talyba niýetlenen umumy ýaşaýyş jaýyn
da talyplaryň ýaşamagy we dynç almagy üçin ähli 
şertler döredilendir. Ol howany ýyladyş we sowadyş 
ulgamy, aşhana, telewizor görülýän, ütük edilýän 
we kir ýuwulýan otaglar bilen üpjün edilendir. Gal
kynyş otagynda talyplara hormatly Prezidentimiziň 
kitaplary, döwürleýin neşirler, halkara wakalary bi
len içgin tanyşmaga zerur şertler döredilendir. 

«Ýaş diplomatyň sesi».

Türkmenistanyň Prezidenti Gurbanguly BERDIMUHAMEDOW:
— Ýakyn geljekde türkmen diplomatiýa gullugynyň esasyny düzmek, beýleki döwletlerde we halkara gurama­

larynda, daşary ykdysady gatnaşyklar ulgamynda, dünýäniň maglumatlary we hukuk giňişliginde Türkmenistana 
wekilçilik etmek hut siziň wezipäňiz bolar. Özüňize ýüklenen jogapkärçilige mynasyp boluň, öz Watanyňyzy söýüň, 
oňa buýsanyň, watançylar boluň, ýöne şunda beýleki ýurtlara we halklara, olaryň taryhyna, medeniýetine, däp-des­
surlaryna hormat goýuň. Halkara parahatçylygyny, dostlugy we hyzmatdaşlygy pugtalandyrmagyň hatyrasyna öz 
ýurdumyza hyzmat etmek siziň borjuňyzdyr. Bu belent ýörelgeler ýol görkeziji şamçyrag, bu gün okuwyňyzyň, ertir 
bolsa siziň işiňiziň esasy many-mazmuny bolmalydyr.

HALKARA GATNAŞYKLARY 
INSTITUTYNA – 13 ÝYL!

BMG-niň 
HALKARA 
GÜNLERI

10-njy dekabr — Adam  
hukuklarynyň halkara güni

Adam hukuklary baradaky mesele halkara hukugynda garal
ýan iň wajyp meseleleriň biridir. Adam hukuklary – her bir adamyň 
jemgyýetde erkin, rahat, abadan ýaşamagy we durmuş gurmagy, 
jemgyýet we döwlet işlerine işeňňir gatnaşmagy üçin zerur bolan 
hukuklarynyň we azatlyklarynyň jemidir.

Halkara giňişliginde her ýylyň 10-njy dekabry Adam hukukla
rynyň halkara güni hökmünde bellenilip geçilýär. Onuň taryhy 
1948-nji ýylda BMG-niň Baş Assambleýasynyň «Adam hukuklary 
hakyndaky» Ählumumy Jarnamasynyň kabul edilmegi bilen bag
lanyşyklydyr. Adam hukuklary hakyndaky ilkinji Resminama 30 

maddadan ybarat bolup, onda esa
sy hukuk çeşmesi hökmünde adam 
hukuklary, azatlyklary hakynda gi
ňişleýin bellenilip geçilendir. Adam 
hukuklary hakyndaky Ählumumy 
Jarnamasy bütin dünýäde 500-den 
gowrak dilde iň köp terjime edilen 
resminama bolup, ol dünýä jemgy
ýetçiligi hem-de her bir adam üçin 
örän möhüm hukuk resminamasy
dyr.

Adam hukuklarynyň berjaý edil
megi boýunça ara alnyp maslahat
laşylýan halkara derejedäki birnäçe 
resmi çäreler BMG-niň wekilleri we 
şertnama gol çeken ýurtlar tarapyn
dan gurnalýar. Adam hukuklarynyň 

Ählumumy Jarnamasynyň şekillendirilen neşiri, Eliks keşbini dö
reden suratkeş Ýasina Aita kasiniň we BMG-niň Sebit Maglumat 
Merkezi hem-de BMG-niň Adam hukuklary boýunça Ýokary Ko
missiýasynyň Ýewropa Sebit bölümi tarapyndan bilelikdäki tas
lamanyň çäginde taýýarlanyldy we işlenip düzüldi.

Bu halkara güni bilen baglanyşykly, Russiýa Federasiýasynda 
dürli resmi we resmi däl çäreler geçirilýär. 2001-nji ýylda Andreý 
Saharow adyndaky «Žurnalistika üçin hereket hökmünde» atly 
baýragy döredilýär. Bu baýrak rus žurnalistlerine 10-njy dekabr
da Adam hukuklarynyň halkara gününde gowşurylýar. 

December 12 - International  
Day of Neutrality 

The decision to proclaim December 12 as International Day of 
Neutrality was adopted by the UN General Assembly in February 
2017 at the initiative of Turkmenistan. And it is no coincidence.

The fact is that Turkmenistan declared itself a 
n e u t ral state back in 1995, and in Decem

ber of the same year its status as a 
neutral state was recognized and 
supported by the UN General As
sembly. After the collapse of the 

Soviet Union, we found ourselves sur
rounded by instability, and our neighbors 
experienced such problems. There fore, we 
had to somehow take care of our safety. The 

government of Turkmenistan has decided to 
declare itself its own state. And these resolu

tions of ours were supported by the UN orga
nization, as solid as an organization.

In 2017, the UN General Assembly supported the initiative of 
Turkmenistan to establish an International Day of Neutrality. In a re
lated resolution, the members of the General Assembly called on 
the Secretary General to «maintain close cooperation with neutral 
states» in promoting the principles of preventive diplomacy.

In commemoration of the International Day, the delegates of the 
General Assembly recommended that all states hold educational and 
other events aimed at raising public awareness of what is behind the 
concept of «neutrality». And Turkmenistan is ready to 
implement these recommendations.

Meýlis SADYKOW,
Halkara žurnalistikasy  

                                 fakultetiniň I ýyl talyby.

Nowruz dünýäniň ençeme halklarynyň, şol sanda 
türkmen halkynyň kalbynda we hakydasynda en
çeme asyrlar bäri ýaşap gelýän iň gadymy baýram
laryň biridir. Gözelligiň we joşgunly ýaşaýşyň bu 
nurana baýramy ýurdumyzda halklary birek-birege 
ýakynlaşdyrýan, ynsanperwerligiň belent ýörelgele
rini hem-de zähmetsöýerligi rowaçlandyrýan, dün
ýä derejesinde dostluga we hoşniýetlilige çagyrýan 
halkara baýramlarynyň biridir. Nowruz baýramy
nyň umumadamzat medeniýetiniň hazynasynda 
tutýan ornuny ebedileşdirmek, dünýä halklarynyň 
medeniýetleriniň dürli-dürlüligini gorap saklamak 
hem-de dünýä ýaýmak maksady bilen, 2009-njy 
ýylyň 30-njy sentýabrynda 24 döwletiň goldama
gynda bu baýram ÝUNESKO-nyň Adamzadyň 
maddy däl medeni mirasynyň sanawyna girizildi. 
Türkmenistanyň, Türkiýäniň, Azerbaýjanyň, Özbe
gistanyň, Gazagystanyň, Gyrgyzystanyň, Owga
nystanyň, Eýranyň, Täjigistanyň hyzmatdaşlygy 
we teklip etmegi netijesinde bolsa, 2010-njy ýylyň 
fewral aýynda Birleşen Milletler Guramasynyň Baş 
Assambleýasynyň 64-nji mejlisinde her ýylyň 21-nji 
martyny Halkara Nowruz güni diýip yglan etmek 
barada ýörite Rezolýusiýa kabul edildi.

Nowruz baýramy her bir halkyň durmuşynda 
dürli däp-dessurlara eýedir. Muny Gündogar halk
larynyň durmuşynda aýdyň görmek bolýar. 

Eýranda
Has irki döwürlerden bäri Nowruzy giňden baýram 

edip gelýän pars halky azyk önümleriniň 7-sini baý
ramçylyk desterhanynda hökmany bolaýmaly nygmat 
hasaplaýar. Olara bu baýramçylygyň esasy tagamlary 

bolan sama
nu (semeni), 
sinjed (igde), 
sib(alma), 
säb zi (dürli 
gök otlar), sir 
(sarymsak), 
serke (sir
ke), sumah 

(ir-iýmişler) ýaly azyk önümleri degişlidir. Bulardan 
başga-da, eýranlylar täzelenişiň, rowaçlygyň alamaty 
hökmünde gök ot goşup, «aş-reşte» diýlip atlandyryl
ýan unaş ýa-da «gorme-säbzi» diýlip atlandyrylýan 
gowrulan et taýýarlaýarlar. 	

Azerbaýjanda
Gije bilen gündiziň baharky deňleşiginde Nowruz 

baýramynyň şüweleňli bellenilýän ýene bir ýurdy 
bolan Azerbaýjanda hem ýedi nygmatyň Nowruz sup
rasynda bolmagyna aýratyn üns berilýär. Özem ol 

azyk önüm
leri, esasan, 
goňşy eýran 
halkynyň
ka golaýdyr. 
Azerbaýjan
lylaryň milli 
tagamy bolan 
şäkärbura

sem Nowruz suprasynyň esasy nygmatlarynyň biri 
hasaplanylyp, ol süýt, ýag, un, ýumurtga, hoz, ülje 
mürepbesi ýaly önümleriň garyndysyndan taýýarla
nylýar. 	

Özbegistanda
Juda irki döwürlerden bäri şowhun–şagalaňa bes

lenip bellenilýän Nowruz baýramy mynasybetli özbek 
halky-da ýazan desterhanyny dürli tagamlardyr nyg
matlar bilen bezemegi gowy görýär. Olaryň baýramçy
lyk saçagynda semeni bilen birlikde palawdyr manty, 
çekdirmedir işlekli ýaly milli naharlar bolýar. Beýleki 
goňşy halklar ýaly, özbek halky hem semenini we beýle
ki Nowruz tagamlaryny goňşy-golama hödür edýärler. 
Özem hödür edilen semenini içiňden ýagşy dilegler 
edip, sag eliň külbike barmagy bilen üç mertebe dadyp 

görmek sogap hasaplanylýar. Bulardan başga-da, dürli 
oýunlary oýnamak, at çapdyrmak, horazdyr bedene 
uruşdyrmak ýörgünlidir.

Gazagystanda

Gazagystanyň halky 21-nji marta geçilýän gijäni 
«Hydyr ata gijesi» diýip atlandyrýar. Gazaklar üçin 
Nowruz baýramynda esasy nygmat «nowruz köjedir». 
Bu tagama ýaşaýşyň ýedi alamaty hökmünde ýedi zat 
– suw, duz, goýnuň kelle eti, un, ýag, däne (tüwi, bug
daý, jöwen, mekgejöwen we ş.m) hem-de süýt goşulýar. 
Gazak halkynyň baýramçylyk saçagyny milli tagam
lary bilen bir hatarda, dürli miweler, süýtdür gymyz 
ýaly içgiler hem bezeýär.

Türkiýede

Türkiýede hem şu sene bilen baglanyşykly birnäçe 
däp-dessurlar döräpdir. Olar säher bilen öwlüýälere 
baryp, öten-geçenlerini ýatlaýarlar, şol ýerde birek-
birege hoşboý ysly kofe hödür edýärler. Baýramçylyk 
saçagyny her hili tagamlardyr süýjülikler bilen bezäp, 
onuň üstünede Ýer togalagyny alamatlandyrýan reňkle
nen ýumurtgany goýýarlar.

Gunça HAMEDOWA,
Halkara žurnalistikasy  

fakultetiniň I ýyl talyby.

 NOWRUZ DÜNÝÄ HALKLARYNYŇ  
DURMUŞYNDA

     Nowruz gelende
Bagtyýar ülkäme Nowruz gelende,
Açylýandyr baglarda gül-gunçalar.
Synlanyň-da giň sähranyň düzüni,
Göterlip göwünler, ýürek joş alar.

Pyntyk açar ähli miweli baglar,
Bürener ýaşyla ol beýik daglar.
Çyrpynar tolkunlar, uly derýalar,
Bu ajap Diýara Nowruz gelende.

Dowam edip pederleriň ýoluny,
Tutýandyr uludan türkmen toýuny.
Ýörgünlidir «ýüzük bukdy» oýny,
Eziz Watanyma Nowruz gelende.

Heýjanlanyp görke gelýär tebigat, 
Sähradaky güller göýä bir sungat.
Bahar gözelligni edýändir sowgat,
Buşlap Watanyma Nowruz gelende.

 Rahmannazar JUMAÝEW,
Halkara gatnaşyklary  

        fakultetiniň IV ýyl talyby.



Internet gazetiň mazmun, neşir, çeperçilik-tehniki dizaýn işlerini ýerine ýetirenler: Bakydurdy GARAÝEW,  
Aýsenem ATAÝEWA, Halkara žurnalistikasy fakultetiniň talyplary.

Internet gazet sahypalarynda Taňryberdi MYRATLYÝEWIŇ suratlary ulanyldy.

Internet gazeti Žurnalistikanyň nazaryýeti we amalyýeti kafedrasynyň gözegçiliginde taýýarlanyldy.

Redaksiýanyň döredijilik toparyna jogapkär mugallymlar: Jemile PÜRJÄÝEWA, Täçgeldi GUTLYÝEW.

Biziň baş maksadymyz Watana gulluk etmekdir!

Our main goal is to serve the Motherland!

 Internet gazeti 2020-nji ýylyň 1-nji senýabryndan bäri çykýar.

THE VOICE OF YOUNG DIPLOMAT

ÝAŞ DIPLOMATYŇ SESI

№ 1,    2020-nji ýylyň 1-nji oktýabry, penşenbe.

Esaslandyryjysy — Türkmenistanyň Daşary işler 
ministrliginiň Halkara gatnaşyklary instituty Internet gazeti 2020-nji ýylyň 1-nji senýabryndan bäri çykýar.

 INTERNET GAZETI

 INTERNET NEWSPAPER

— Baba Saryýewiç, ozaly bilen, seni 
Now­ruz baý­ra­myň bi­len gyz­gyn gut­la­ýa­
ryn. Dog­lan gü­nüň bu baý­ra­myň öňü­sy­ra­
sy­na ga­bat gel­ýän­li­gi üçin Now­ru­zyň gö­
zü­ňe has ys­sy gö­rün­ýän­di­gi­ne yna­nyp, toý 
ru­hun­da şeý­le so­wa­ly ber­mek­çi! Se­ni XX 
asy­ryň 90-njy ýyl­la­ryn­da di­ňe bir as­ly Te­
jen­li, är ne­pes­li, päl­wan sy­pat­ly ýi­git däl, 
eý­sem, ge­çen asy­ryň ahyr­la­ryn­da ede­bi­
ýat meý­da­ny­na şyg­ry­ýe­tiň bir päl­wa­ny 
bo­lup gi­ren şa­hyr hök­mün­de-de ta­na­ýar­
dyk. So­ňam... se­ni ýi­ti­rip, ine-de, 60 ýa­şy 
ar­ka atan dö­wür­le­riň­de Now­ruz­da ta­pyp 
ýö­ris... Sen bu döw­rüň için­de ni­re­de, haý­
sy jaý­da, haý­sy me­kan­lar­da bol­duň?! Nä­
hi­li meý­dan­lar­da gö­reş tut­duň?!

— Bu sowalyň pälwan sözüniň göni ma­
nysynda ýüze çykmasynyň üstünde durup 
geçsem, men şu ömrümde bary-ýogy iki ge­
zek göreşe çykyp, ikisinde-de ýeňiji boldum. 
Soň bilime guşak daňmadym... Indi şygryýet 
pälwançylygyndan söz aýtsam, men 90-njy 
ýyllaryň başlaryndan soň döredijilik işine 
az üns berip ugradym. Oňa hem metbugat, 
radio ulgamlarynda işläp ýörkäm, işimiň 
daşyndan Döwletmämmet Azady adynda­
ky Türkmen milli dünýä dilleri institutyn­
da mugallymçylyk edip ugramagym, soňra 
ylym bilen meşgullanmagym sebäp boldu­
myka diýip, pikir edýärin. Çünki talypla­
ryň öňünde durmak özüňe juda jogapkärli 
garamagy talap edýär. Bu institutda men 
filologiýa ylymlarynyň doktory Gurbandur­
dy Geldiýewiň ýolbaşçylygynda «Mämmet 
Seýidowyň lirikasy» diýen temadan ylmy 
işiň üstünde işläp, 1995-nji ýylda kandidat­
lyk dissertasiýasyny goradym. Soňra bu ýo­
kary okuw mekdebiniň Türkmen edebiýaty 
kafedrasynyň müdiri, Türkmen dili we ede­
biýaty fakultetiniň dekany, Rus dili we ede­
biýaty fakultetiniň dekany, institutyň okuw 
bölüminiň müdiri wezipelerinde, hormatly 
Prezidentimiziň karary bilen 2014-2019-njy 
ýyllarda bolsa Türkmenistanyň Daşary işler 
ministrliginiň Halkara gatnaşyklary insti­
tutynda ylmy işler boýunça prorektor we­
zipesinde işlemegim hem döredijilik işime 
täsir etdi. 2019-njy ýyldan bäri bolsa, Hal­
kara gatnaşyklary institutynda uly mugallym 
bolup zähmet çekýärin. Ýöne, bulara gara­
mazdan, döredijilik işini düýbünden goýdum 
diýip, aýdyp biljek däl. 

— Baba Sa­ry­ýe­wiç, se­niň poe­zi­ýa dün­
ýä­ňe sy­ýa­hat edip ýör­käm, bir üýt­ge­şik 
nu­ra­na ben­de gö­züm düş­di. Yn­ha: 

 «Ýü­rek hy­juw­dan do­ly»,
 «Dost­luk kal­by ýel­pe­sin»,
«Sen kal­by­myň eýe­si »,
“Diňle ýüregmiň sesin”

— diýen setirlerdäki goşa dyrnaklaryň 
aňyrsynda şahyranalykdan başga-da 
syrlar ýatan ýaly...

 
— Bu ýerde üýtgeşik syr ýok-la. Ol goşa 

dyrnakly söz düzümleriniň her biri meniň 
dürli ýyllarda: 1998-2004-nji ýyllar aralygyn­
da çykan goşgular ýygyndylarymyň – kitap­
larymyň atlary bolmaly. Bulardan başga-da, 
bäşinji kitabymy hem elime aldym. Dost-
ýarlarym üýşüp, «Kalbymda kämillik küýse­
gim» atly bir kitaby sowgat taýýarlapdyrlar. 
Onda meniň dürli ýyllarda ýazan eserlerim­
den bölekler, terjimehalym, döredijilik işle­
rimiň bibliografiýasy we ömür ýoluma de­
gişli beýleki namalar ýerleşdirilipdir. 

— Mun­ça ki­tap, şyg­ry­ýet bar ýe­rin­de 
aý­dym-sa­zyň hem bar bol­ja­gy te­bi­gy bo­
lup gö­rün­ýär. 

—  Hawa, soňky ýyllarda meniň birnäçe 
temalarda ýazan goşgularym aýdyma öw­
rüldi. Olardan kompozitor Daňatar Hydyro­
wyň sazyny ýazmagynda döredilen, birnäçe 
ýyllaryň dowamynda Garaşsyzlyk tema­
synyň bezegine öwrülen «Sagdyn beden, 
sagdyn ruh, ýörelgämiz, ýolumyz» diýen 
aýdymymy, şeýle hem, «Gül açýar, Türk­
menistan», «Biz merjen däneleri», «Elwan 
güller», «Täze ýyl», «Yşk-söýginiň şäheri» 
diýen aýdymlary, kompozitor Rejep Reje­
bowyň sazyny ýazmagyndaky «Bedew», 
kompozitor Hudaýnazar Amangeldiýewiň 
sazyna aýdyma öwrülen «Mähriban Watan» 
diýen goşgularymy görkezmek bolar. 

— Türk­men bol­ma­gyň ka­da­sy hök­
mün­de pi­riň, ha­ly­paň bar bol­ma­gy öňe 
sü­rül­ýär? 

— Dörediji adamda, ozaly bilen, ruhy ha­

lypa bolýar. Men her bir dörediji türkmeniň 
özüne ruhy halypa edinip, Magtymguly Pyra­
gyny saýlaýandygyna ynanýaryn.

Bir gün şahyr dostum Gurbandurdy Ora­
zow bilen söz ussady Kerim şahyryň öýüne 
bardyk. Çaý içip otyrkak, birden çyra öçdi 
galaýdy. Şonda ol: «Men uly märekeli zallar­
da bolan wagtymam çyra öçmesini kän gör­
düm. Şonuň ýaly halatlarda şahyr goşgusyny 
ýatdan aýdybermelidir, hany, goşgy okaň!» 
diýdi. Ine, onsoň, Gurbandurdy: «oka» di­
ýip, yşarat edip oturansoň, okadym... Ilki bir 
goşgy, soň iki, üç... goşgyny ýatdan aýtdym. 
Ine, birdenem çyra ýanyp gitdi. Şonda Kerim 
şahyr begenip: «Berekella, siz bagtly ýigit­
ler ekeniňiz, çyrany öçüribem bildiňiz, soňra 
goşgy okap, ýakmagy hem başardyňyz» diýdi. 

Şol gün Kerim aga ak ýol arzuw edýän 
röwüşde: «Bu agyr ýoldur. Men bu ýola iki­
lik etmän, ak ýürekden goşulmagyňyzy is­
leýärin. Iller Moskwa gitseler, ellerindäki 
çemodanlaryny satlyk ýaglykdan dolduryp 
gelerler. Siz bolsa kitapdan dolduryp gel­
melisiňiz!» diýipdi. 

 Hawa, ol üýtgeşik halypady...
...Döredijilik ýolumda Gurbandurdy Gel­

diýew hem şahyr, hem alym hökmünde ma­
ňa uly goldaw berdi. Ol kandidatlyk işimde 
hem ylmy ýolbaşçym boldy.

— Ba­ba Sa­ry­ýe­wiç, gö­rüp otur­sam, se­
niň ge­lip çy­ky­şyň ýö­ne-mö­ne ýer­den däl 
eken. Sen hut hor­mat­ly Pre­zi­den­ti­mi­ziň 
ata­sy Ber­di­mu­ha­met An­na­ýe­wiň ba­ryp 
şol gow­ga­ly ýyl­lar­da öz­bo­luş­ly köş­ge ky­
bap­daş edip gur­du­ran or­ta mek­de­bin­de 
okap, bi­lim alan eke­niň-ä... 

—  Hawa, ilki Tejen etrabyna degişli 
bolan bu bilim ojagy, soňra Babadaýhan 
etrabynyň 6-njy mekdebi boldy. Ýaşulu­
larymyz: «Berdimuhamet mugallym şeýle 

bir işeňňir adamdy» diýip, bu ajaýyp mek­
debiň gurluşy barada gürrüň berýärdiler. 
Şol mekdep barada goşgym hem bar:

 
Ak mek­dep, ajap mek­dep,
Gu­ja­gy açyk mek­dep.
Kaý­da gyz­lar, og­lan­lar,
Şu oba­da dog­lan­lar?

Uçup gi­den kep­der­ler,
Me­ka­na ge­lip­dir­ler... 
— Ba­ba Sa­ry­ýe­wiç, baş­ky 
gür­rüň­le­ri­mi­ze do­lan­sak, 
bir­den Ke­rim şa­hyr di­re­lip, 

60 ýa­şy­ňa ga­bat­laş­ýan Now­ruz to­ýu­na ge­
lä­ge-de: «Ha­ny, Ba­bam, şol be­ren ak pa­ta­
ma nä de­re­je­de amal edip, my­na­syp bo­lup 
bil­me­gi ba­şar­dyň?!» di­ýäý­se, nä­me jo­gap 
be­rip bi­ler­diň?! 

— Kyn sowal... Dogrymy aýtsam, men 
toýuň ruhy myhmany boljak Kerim halypa­
myza: «Tamaňyzy ödedim-ä» diýip biljek 
däl. Ýöne öz-özümi köşeşdirlik, bagyşlarlyk 
iki agyz sözüm bar. Nesip bolsa, täze çyk­
maly bäşinji kitabymyň adyndan görnüşi 
ýaly, «Kalbymda kämillik küýsegi» bar.

— Tä­ze­çil­li­giň, tä­ze­len­me­giň baý­ra­my 
bo­lan Now­ruz Aş­ga­ba­dyň 140 ýyl­lyk to­ýu­
na taý­ýar­lyk gö­rül­ýän döw­re ga­bat gel­di. 
Paý­tagt şä­he­ri­mi­ziň 25-nji maý­da bol­jak 
şeý­le uly to­ýu­na ba­gyş­lap ýa­zan şy­gyr­la­
ryň bar­my?

— Elbetde, bar. 

    Yşk-söý­gi­niň şäheri
Ak mer­mer­den ak do­nu­ny ge­ýip­dir,
Bi­na­la­ry bir-bi­rin­den be­ýik­dir,
Gel, myh­ma­nym, jen­net ýur­da ge­lip gör,
Ys­sy mäh­riň oja­gy­dyr Aş­ga­bat.

Gül­ler bi­len be­ze­len­dir kö­çe­ler,
Bag­la­ry bar — mi­we­sini eçi­ler,
Bagt gör­jek­mi, gel-de, tö­re ge­çi­ber,
Yşk-söý­gi­niň gu­ja­gy­dyr Aş­ga­bat.

Kö­pet­da­gyň çeş­me­le­ri te­ne­kar,
Bir da­dan­lar iç­sem di­ýer ýe­ne kän,
Gül­zar­ly­gyň me­ka­ny­dyr bu me­kan,
Ajap­la­ryň aja­by­dyr Aş­ga­bat.

Ba­ýyr­lar­dan öw­sen şe­mal şy­pa­ly,
Gu­ja­gyn­da ýa­şa­ýyş bar sa­pa­ly,
Ogul-gy­zy wa­tansö­ýer, we­pa­ly,
Ba­ky bag­ta ke­je­be­dir Aş­ga­bat.

«Yşk-söýginiň şäheri» ady bilen ýakynda 
«Türkmenistan» gazetinde çap edilen bir 
şygrymy kompozitor Daňatar Hydyrow bilen 
aýdyma öwürdik. Ony meşhur halk artisti­
miz Atageldi Garýagdyýewiň ýerine ýetir­
meginde talyplarymyz eýýäm institutymy­
zyň radiosy boýunça diňleýärler. Mundan 
başga-da, ýakynda «Kämillik» atly goşgymy 
ýazanlygymy aýtsam, aýtmadyk ýaly-ha 
bolmazdy. 

       Kä­mil­lik

Kä­mil­lik­de
              kä­mil­lik kem...
En­te­gem...
                kä­mil­leş... 
                              kem-kem...

Ta­kat, 
          Sabra 
                   Şü­kür kyl­saň,
Kä­mil­li­ge bor­suň hem­dem.
Kä­mil­lik gel­me­ýär bir­den,
Öm­rü­ňe göz­läp gez­me­li.
Kä­mil­lik gel­ýän­dir, 
                             kem-kem...

Oň üçin ji­ger ez­me­li,
Oň üçin ja­na döz­me­li.
Di­ňe şon­da bo­lar hem­dem,
KÄ­MIL­LIK – gel­ýän­dir...
                                  ...kem-kem.

— Ba­ba Sa­ry­ýe­wiç, baý­ram my­na­sy­
bet­li sa­ňa berk jan sag­lyk, uzak ömür, 
eg­sil­mez bagt, aba­dan­çy­lyk ar­zuw ed­ýä­
rin. Goý, se­niň alym we şa­hyr hök­mün­de 
yk­bal we dö­re­di­ji­lik Gü­ne­şiň has-da ýal­
dy­rap, şöh­le saç­syn! 

Söhbetdeş bolan: Täçgeldi GUTLYÝEW, 
Türkmenistanyň Daşary işler  

ministrliginiň Halkara gatnaşyklary 
institutynyň mugallymy,  

Türkmenistanyň at  
gazanan  žurnalisti.

ÝIGIDE ALTMYŞ NEDIR, ÝÜZ GOÇ NEDIR?!


